Ամփոփաթերթ
«Հայաստանի գործարար միջավայրի բարելավման 2014 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի վերաբերյալ ստացված առարկությունների և առաջարկությունների 

	Հ/հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1
	Հայաստանի Հանրապետության հանրային ծառայությունները կարգավորող հանձնաժողով

03.12.2013թ. թիվ ՌՆ/3.2-25/676-13 գրություն
	Ծրագրի 5.1 կետում նշված՝ 2006 թվականի դեկտեմբերի 27-ի №358Ն որոշման մեջ փոփոխություններ կատարելու վերաբերյալ առաջարկում  6(10) կՎ լարման ցանցին միացող սպառողների համար սահմանված ժամկետները (45օր և 90օր) համընկնում են 0.4կՎ լարման ցանցին 30կՎԱ և բարձր հզորությամբ միացող սպառման համակարգերի գործող ժամկետների հետ: 
Հարկ է նկատի ունենալ, որ հաշվի առնելով 0.4կՎ և 6(10)կՎ լարման ցանցերին սպառման համակարգերի միացման համար կատարվող աշխատանքների ծավալները, տարբեր լարման մակարդակների համար միևնույն միացման ժամկետների սահմանումը հիմնավորված չէ՝ մասնավորապես, բարձր լարման ենթակայանի կառուցման անհրաժեշտության դեպքերում: Բացի վերը նշվածից, տարբեր են նաև 0.4կՎ և 6(10)կՎ լարման ցանցերում իրականացվող աշխատանքների համար պահանջվող փաստաթղթերը: Մասնավորապես, համաձայն ՀՀ կառավարության 2005 թվականի հունիսի 1-ի №739Ն որոշման՝ 6(10) կՎ և բարձր լարման նոր կառուցվող և վերակառուցվող էլեկտրատեղակայանքների համար անհրաժեշտ է էլեկտրատեղակայանքի գործարկման եզրակացություն: 
Վերը նշվածը հաշվի առնելով՝ կարծում ենք, որ 6(10)կՎ լարման ցանցին միացող սպառողների համար միացման պայմանագրի կնքման օրվանից մինչև դիմող անձին մատակարարման պայմանագիր կնքելու առաջարկ ներկայացնելու առավելագույն ժամկետը չի կարող պակաս լինել 100 օրից, իսկ դիմում ներկայացնելու օրվանից մինչև մատակարարման պայմանագիր կնքելու առաջարկ ներկայացնելու ընդհանուր ժամկետը՝ 145 օրից:  

	Ընդունվել է:
Կատարվել է համապատասխան փոփոխություն:



	2
	ՀՀ առողջապահության նախարարություն
02.12.2013թ. թիվ ՎՊ/06.1/13294-13 գրություն
	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:






	3
	ՀՀ աշխատանքի և սոցիալական հարցերի նախարարություն
03.12.2013թ. թիվ ԱԱ/ԹԱ-1-1/9122-13 գրություն
	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	ՀՀ քաղաքաշինության նախարարություն
04.12.2013թ. թիվ 01/11.1/7404-13 գրություն
	1. 2014 թվականին ՀՀ քաղաքաշինության նախարարությունը նախատեսում է մշակել շինարարության ոլորտում թույլտվությունների տրամադրման ընթացակարգերը սահմանող միասնական կարգ, որով կլրամշակվեն և կմիավորվեն ներկայումս գործող Հայաստանի Հանրապետության կառավարության 03.03. 2011թ. N257-Ն, 29.08.2002թ. N1473-Ն, 21.12.1998թ. N812, 06.05.2010թ. N711-Ն, 02.02.2002թ. N91, 08.05.2003թ. N626-Ն և այլ որոշումներով սահմանված դրույթները: Նշված միջոցառումը մեր 25.09.2013թ. N01/11.1/5900-13 գրությամբ ներկայացված առաջարկությանը համապատասխան ներառված է ծրագրի նախագծի 4.5-րդ կետում: Այնինչ, ծրագրի նախագծի 4.1-րդ, 4.2-րդ և 4.4-րդ կետերի միջոցառումներն` ըստ էության, իրենցից ներկայացնում են 4.5-րդ կետով նախատեսվող իրավական ակտի բովանդակության մասնատված ձևաչափը: Այս առումով ակնհայտ է, որ միասնական կարգ մշակելու պարագայում դրանում միավորվող որոշումներում փոփոխություններ կատարելն աննպատակահարմար է, ընդ որում` կառուցապատման ընթացակարգերին վերաբերող ժամկետների և այլ դրույթների սահմանման վերաբերյալ 4.1-րդ, 4.2-րդ և 4.4-րդ կետերում նշված մոտեցումները կքննարկվեն վերը նշված միասնական կարգի մշակման շրջանակներում:  
Ելնելով վերոգրյալից անհրաժեշտ է 4.1-րդ, 4.2-րդ և 4.4-րդ կետերը հանել, իսկ 4.5-րդ կետի կատարման ժամկետը սահմանել <<30.11.2014թ.>>, քանի որ նախագծում նշված <<30.06.2014թ.>> ժամկետը իրատեսական չէ:



2. Միջոցառումների ծրագրի 4.3-րդ կետի <<Նպատակը>> սյունակը պետք է խմբագրվի, քանի որ շինարարական թույլտվությունների տրամադրման էլեկտրոնային եղանակը` հետապնդելով հարմարավետ, թափանցիկ և ապագայի մարտահրավերներին համարժեք համակարգ ունենալու, իրավասու մարմինների հետ շփումների կրճատման, վարչարարության բարելավման նպատակ, այնուամենայնիվ չի ենթադրում ընթացակարգային քայլերի շրջանցում կամ ժամկետների կրճատում: Դրա հետ մեկտեղ, նույն կետի <<Պատասխանատու մարմինը>> սյունակը պետք է համապատասխանեցվի ՀՀ կառավարության 2013 թվականի նոյեմբերի 21-ի N 1284-Ա որոշմանը, որով կառուցապատման թույլտվությունների տրամադրման էլեկտրոնային համակարգի ներդրման պատասխանատու է ճանաչվել ՀՀ կառավարության աշխատակազմը:
3. Ծրագրի նախագծի 4.6-րդ կետով նշված խնդրի կարգավորումը նախատեսում է համապատասխան փոփոխությունների կատարում ՀՀ կառավարության 12.04.2001թ. <<Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N286 որոշման մեջ, ուստի 4.6 կետի <<Առաջարկվող միջոցառումը>> և <<Պատասխանատու մարմինը>> սյունակները անհրաժեշտ է խմբագրել, հաշվի առնելով, որ ՀՀ կառավարության  12.04.2001թ. N286 որոշմամբ կարգավորվող խնդիրներն ընդգրկված են ՀՀ ԿԱ անշարժ գույքի կադաստրի կողմից իրականացվող գործառույթների շրջանակում:
4. Ի լրումն վերոգրյալի, ծրագրի Նախագծում առաջարկվում է ներառել ստորև ներկայացվող երկու միջոցառումները.
1. Կառուցապատման ոլորտում գործարար միջավայրի բարելավման ճանապարհային քարտեզի մշակում,
2. Փոքր և միջին ձեռնարկությունների համար բազմակի օգտագործման օրինակելի նախագծերի մշակում և դրանց կատալոգի հրատարակում, մասնավորապես` պահեստային շենքերի, ջերմատների, գյուղատնտեսական մթերքների վերամշակման արտադրամասերի, սառնարանային տնտեսության օբյեկտների, չորանոցների:
	Ընդունվել է մասամբ:

Հաշվի առնելով այն հանգամանքը, որ «Գործարարությամբ զբաղվելը» զեկույցում հաշվի են առնվում այն բարեփոխումները, որոնք գործնական կիրառություն են ստացել մինչև հաշվետու տարվա հունիս` 4.1-րդ, 4.2-րդ և 4.4-րդ կետերով առաջարկվող միջոցառումների հնարավորինս վաղ կատարումը կնպաստի «Քաղաքաշինական թույլտվություններ» բաղադրիչով ՀՀ դիրքի բարելավմանը:

Միաժամանակ, 4.5-րդ կետը ենթադրում է ՀՀ քաղաքաշինության նախարարության կողմից մատնանշված իրավական ակտերի, ինչպես նաև այդ իրավական ակտերում փոփոխություններ կատարելու առաջարկների ներառում մեկ ամբողջական իրավական ակտում: Ընդ որում, 4.5-րդ կետի կատարման ժամկետի վերաբերյալ առաջարկությունն ընդունվել է և սահմանվել  30.11.2014թ.:



Ընդունվել է: Կատարվել են համապատասխան փոփոխություններ:

















Ընդունվել է: Կատարվել է համապատասխան փոփոխություն:














Ընդունվել է: Կատարվել են համապատասխան լրացումներ:

	ՀՀ տարածքային կառավարման նախարարություն
04.12.2013թ. թիվ 01/16/6641-13 գրություն
	1.	Ծրագրի «4. Շինարարական թույլտվություններ» բաժնի 4.3-րդ կետում առաջարկում ենք «Պատասխանատու մարմինը» սյունակի 1-ին տողում նշել «Կառավարության աշխատակազմ» բառերը, հաշվի առնելով այն հանգամանքը, որ վերջերս Հայաստանի Հանրապետությունը Համաշխարհային բանկի Ինստիտուցիոնալ զարգացման հիմնադրամից ստացել է դրամաշնորհ՝ շինարարական թույլտվություններ ձեռք բերելու համար էլեկտրոնային ընթացակարգի և մեկ պատուհանի TF012782 դրամաշնորհային ծրագրի իրականացման համար, որի պատվիրատուն, ինչպես նաև համակարգի կառավարողը ՀՀ կառավարության աշխատակազմն է:
2.	Ծրագրի 4.4-րդ կետում առաջարկում ենք «Պատասխանատու մարմինը» սյունակում որպես 1-ին պատասխանատու մարմին նշել ՀՀ քաղաքաշինության նախարարությանը, նկատի ունենալով այն, որ այդ կետով նախատեսվում է մշակել փոփոխություններ ՀՀ կառավարության 08.05.2003թ. թիվ 626-Ն որոշման մեջ, իսկ այդ որոշման իրավաստեղծ մարմինն է ՀՀ քաղաքաշինության նախարարությունը:
	Ընդունվել է: Կատարվել է համապատասխան փոփոխություն:












Ընդունվել է: Կատարվել է համապատասխան փոփոխություն:

	6
	ՀՀ ԿԱ պետական եկամուտների կոմիտե
05.12.2013թ. թիվ
01/3-4/15190-13 գրություն

	1. Ծրագրի 1.1-րդ և 1.3-րդ կետերը առաջարկում ենք վերաձևակերպել որպես համապատասխան օրենսդրական փոփոխությունների փաթեթի ներկայացում ՀՀ կառավարություն, այլ ոչ թե օրենսդրական փոփոխությունների իրականացում, քանի որ այդ փոփոխությունների իրականացումը պահանջելու է դրանց ընդունումից հետո կատարել փոփոխություններ նաև մի շարք այլ օրենսդրական ակտերում, մշակել և ներդրել համապատասխան ծրագրային ապահովում, ինչը իրատեսական չէ նախագծում սահմանված ժամկետներում:



2. 1.2-րդ կետում առաջարկվող միջոցառման նպատակահարմարությունը, կարծում ենք,  վիճարկելի է, քանի որ դրա արդյունքում խնդիրներ են առաջ գալու ինչպես տարեկան բյուջետային եկամուտների ապահովման, այնպես էլ հարկային վարչարարության կազմակերպման համար: 
Մասնավորապես՝ հետաձգվելու է բյուջեի եկամուտների հավաքագրելիությունը, ինչպես նաև հարկային մարմինների տեղեկատվական համակարգերում առաջանալու է չարդարացված ծախսատար ծրագրային փոփոխություններ կատարելու կարիք՝ այն էլ եթե միջոցառումն իրականացվի այնպես, որ էլեկտրոնային եղանակով վճարող հանդիսանալու հարկատուի կարգավիճակը լինի որևէ կերպով նախապես արձանագրելի: Հակառակ դեպքում՝ հարկերի ավտոմատացված հաշվառումը և հսկելիությունն անհնարին կլինի, եթե օրինակ՝ հարկ վճարողը նույն կամ տարբեր ժամանակաշրջանի իր հարկերը կամ դրանց մի մասը վճարի e-payment համակարգով, իսկ մյուսը՝ այլ բանկային փոխանցումներով: 
Միաժամանակ, կարծում ենք, միջոցառումը կստեղծի անհավասար պայմաններ և կխախտի ազատ մրցակցությունը էլեկտրոնային բանկային փոխանցման ծառայությունների ոլորտում: Առաջակում ենք միջոցառումը հանել նախագծից: 






3. 1.4-րդ կետով նախատեսվում է բացառապես հաստատագրված վճարներով հարկվող կամ արտոնագրային վճարով հարկվող կամ շրջանառության հարկով հարկվող գործունեության տեսակների մասով անհատ ձեռնարկատերերի և նոտարի համար եկամտային հարկի տարեկան եկամուտների մասին պարզեցված հաշվարկների ներկայացման պահանջի վերացում: Սակայն, պարզեցված հաշվարկի վերացնելու և դրա փոխարեն տարեկան եկամուտների հաշվարկի ներկայացում չնախատեսելու պարագայում՝ բացառապես հաստատագրված վճար, արտոնագրային վճար և (կամ) շրջանառության հարկ վճարողների կողմից վճարված 5,0 հազ. դրամ եկամտային հարկի գումարները դիտվելու են որպես գերավճար և կարող են հաշվանցվել այլ հարկային պարտավորությունների դիմաց:
«Շրջանառության հարկի մասին» ՀՀ օրենքի 4-րդ հոդվածի 2-րդ մասի համաձայն շրջանառության հարկ վճարող կարող են համարվել այն անձինք, որոնց կողմից նախորդ օրացուցային տարվա ընթացքում գործունեության բոլոր տեսակների (այդ թվում` հաստատագրված վճարներով և արտոնագրային վճարներով հարկվող հարկվող գործունեության տեսակների) մասով  իրացման շրջանառությունը չի գերազանցել 58,35 մլն դրամը, ուստի նախորդ տարի հաստատագրված վճարներով և (կամ) արտոնագրային վճարներով հարկվող, սակայն ընթացիկ տարում այդ գործունեության տեսակները դադարեցրած, սակայն այլ գործունեության տեսակներով շրջանառության հարկ վճարող համարվելու համար անհրաժեշտ է նախորդ տարվա իրացման շրջանառության ցուցանիշը, որը նույնպես արտացոլված է միայն տարեկան եկամուտների մասին հաշվարկում:
Այս առումով, առաջարկում ենք պարզեցված հաշվարկը փոխարինել տարեկան եկամուտների հաշվարկի ներկայացման պահանջով:
Միաժամանակ, նշված միջոցառման մասով որպես համակատարող անհրաժեշտ է նախատեսել ՀՀ ԿԱ պետական եկամուտների կոմիտեին:
4. 1.5 կետի վերաբերյալ առնչությամբ հարկ է հաշվի առնել, որ ներկայումս չկա հաշվանցումների ավտոմատացված համակարգ, ուստի առաջարկում ենք 3-րդ ենթակետի կատարման ժամկետը կապակցել համապատասխան օրենսդրական փոփոխությունների փաթերի (ներկայումս քննարկման փուլում է) ընդունման հետ, մասնավորապես՝ դրա ընդունումից 6 ամիս հետո:
5. 1.9 կետով առաջարկվող միջոցառումը առաջարկում ենք ձևակերպել հետևյալ կերպ. «1.9. Հարկային հաշիվների էլեկտրոնային դուրսգրման համակարգում ուղեկցող փաստաթղթերի էլեկտրոնային դուրսգրման ենթահամակարգի ներդրում»:















6.	2.1 կետում նշված միջոցառման կատարումը ՀՀ ԿԱ պետական եկամուտների կոմիտեն աննպատակահարմար է համարում, քանի որ փաստաթղթերի քանակը, վերջին տարիներին անընդհատ կրճատվելով, հասցվել է նվազագույնի: ՀՀ կառավարության 2003 թվականի նոյեմբերի 21-ի N 1779-Ն որոշման համաձայն` մաքսային հսկողության համար անհրաժեշտ պահանջվող փաստաթղթերը ներկայումս երեքն են, ինչն արդեն իսկ համապատասխանում է միջազգային լավագույն փորձին:




























7. 2.2 կետում նշված ռիսկի կառավարման ու հետբացթողումային ստուգումների համակարգի կատարելագործման հետ կապված դիտողություններ չկան, սակայն անհրաժեշտ է հստակեցնել, թե ՀՀ ԿԱ ՊԵԿ մաքսային ծառայության պաշտոնական կայքէջում ԱՏԳ մասնակիցների կողմից տեղափոխվող ապրանքների զննման վերաբերյալ ինչպիսի տեղեկատվություն է անհրաժեշտ տեղադրել:





8. 2.3 կետում նշված միջոցառման կատարումն ընդունելի չէ, քանի որ հայտարարագրման էլեկտրոնային համակարգ մուտք գործող անձը պետք է որոշակիորեն տիրապետի մաքսային օրենսդրությանը և գործող մաքսային հայտարարագրման ավտոմատ համակարգից օգտվելու հմտություններ ունենա, հակառակ դեպքում նախևառաջ սկզբնական շրջանում կտրուկ կաճեն մաքսային կանոնների չգիտակցված խախտումները, իսկ մաքսային միջնորդական ծառայությունների մատուցման շուկայի գերակշիռ մասը կտեղափոխվի ստվերային դաշտ, քանի որ ԱՏԳ մասնակիցները կստանան ինքնահայտարարագրման ծածկագրեր, որոնց օգնությամբ ձևակերպումները կանեն նույն միջնորդները: Ավելին, ուսումնասիրված բոլոր առաջատար երկրներում մաքսային միջնորդական գործունեությունը համարվում է լիցենզավորվող, իսկ ՀՀ-ում` ոչ: Այսինքն` գործընթացը հնարավորինս պարզեցված է, իսկ մաքսային ձևակերպումների մասնագետի պարտադիր որակավորման պահանջի բացակայության դեպքում բավականին խոչընդոտներ կծագեն, և մաքսային համակարգում ի հայտ կգան մի շարք անկառավարելի ռիսկեր:
9. 2.4 կետում ամրագրված միջոցառման հետ կապված հայտնում ենք, որ նախևառաջ միջոցառման կատարման պատասխանատուն նշված չէ: Նշենք նաև, որ ՀՀ կառավարության 2003 թվականի նոյեմբերի 21-ի N 1779 և 2001 թվականի մարտի 24-ի N 236 որոշումներում նախնական հայտարարագրման դեպքերի մասով որևէ դրույթ չկա սահմանված: 
Ինչ վերաբերում է ՀՀ ԿԱ մաքսային պետական կոմիտեի 2003 թվականի սեպտեմբերի 22-ի թիվ 03/69 հրամանում ներկայացված փոփոխությունների իրականացմանը,  ապա ՀՀ ԿԱ պետական եկամուտների կոմիտեն նշված միջոցառման կատարումն աննպատակահարմար է համարում, քանի որ սահմանափակումների կրճատման դեպքում բացթողումը մեծ ծավալներով կտեղափոխվի սահման, և շատերի կողմից այս մեխանիզմի կիրառումը կհանգեցնի անվերահսկելիության: 














10. 2.5 կետում նշված միջոցառման բովանդակությունն անհասկանալի է: 




11. 2.6 կետում նշված միջոցառման կատարումն աննպատակահարմար ենք համարում, քանի որ հիշատակված տեղեկատվությունն արդեն իսկ տեղադրված է մաքսային ծառայության պաշտոնական կայքէջում, բացառությամբ ԱՊՀ ԱՏԳ ԱԱ-ի հայերեն թարգմանության, որն առայժմ գոյություն չունի, և նշված ժամկետում հնարավոր չէ ապահովել դրա հայերեն թարգմանությունը:



12. 2.7 կետում ընդգրկված միջոցառման մասով հայտնում ենք, որ ծածկագրերը ոչ թե տրամադրվում, այլ որոշվում են, ինչն էլ արդեն իսկ կարգավորված է ԱՏԳ ԱԱ մեկնաբանման հիմնական կանոններով և առանձին ապրանքային դիրքերի ու ենթադիրքերի բացատրական նշումներով ու ծանոթագրություններով:

13. 2.9 կետում նշված միջոցառման կատարումն ընդունելի չէ: Նախևառաջ հայտարարագիրը սկզբում ոչ թե  գրանցվում է, այլ ներկայացվում, գրանցվում,  իսկ հետո ընդունվում է: Հայտարարագրին կից պետք է ներկայացվեն մաքսային հսկողության համար անհրաժեշտ այլ փաստաթղթերը, որոնց առկայության դեպքում է միայն հնարավոր ապրանքների բացթողումը: Ապրանքների բացթողումն իրականացվում է տվյալ ապրանքի բացթողնման համար ընտրված ընթացակարգով նախատեսված  փաստաթղթային և (կամ) ֆիզիկական հսկողության արդյունքում, ինչը, կախված ապրանքի, դրա տեղափոխման և մի շարք այլ առանձնահատկություններից (պահանջվող փաստաթղթեր, ապրանքների տեսականի, փաթեթավորում և այլն), չի կարող ունենալ ստանդարտ տևողություն: Հետևաբար գործընթացի նկատմամբ նշված ժամկետային սահմանափակումների կիրառումը գործնականում հնարավոր չէ: 
14. 2.14 կետում առաջարկվում է «տեխնիկական պահանջներ» բառերը փոխարինել «ներդրման նախագծի և ֆունկցիոնալ նկարագրություն» բառերով:
15.  2.15 կետում ներկայացված միջոցառման մասով անհրաժեշտ է հստակեցնել, թե ինչ լրացուցիչ հնարավորությունների հաշվին պետք է լինի մաքսային հայտարարագրման ավտոմատ համակարգից օգտվելու հնարավորությունների ընդլայնումը, այլապես կետն առավելապես դեկլարատիվ բնույթ ունի:
16. Հարկ ենք համարում նաև նշել, որ նախագծում գործածվող «մաքսազերծում»  բառը ՀՀ մաքսային օրենսդրությամբ որպես հասկացություն  սահմանված չէ:
	Ընդունվել է մասնակի: 1.3 կետում կատարվել է համապատասխան փոփոխություն և ծրագրային ապահովման ներդրման համար սահմանվել է ավելի երկար ժամանակահատված:









Ընդունվել է ի գիտություն:

Միջոցառումն ազդեցություն ունի «Գործարարությամբ զբաղվելը» զեկույցի «Հարկերի վճարում» ցուցիչի վրա, քանի որ խրախուսելով հարկերի վճարման էլեկտրոնային համակարգի կիրառումը` արդյունքում կկրճատվի հարկային պարտավորությունների կատարման օրերի քանակը, որը ներկայումս հաշվարկվում է 380 օր: Նման փորձ ունի Մալայզիան, որը չնայած այն հանգամանքին, որ 2004թ. ներդրել էր հարկերի վճարման և հաշվետվությունների ներկայացման էլեկտրոնային համակարգը, սակայն մասնավոր հատվածի կողմից նշված համակարգը չէր կիրառվում: Վերջիններիս խրախուսելու նպատակով Մալայզիայի կառավարությունը կիրառեց նշված կետով սահմանված միջոցառումը, ինչի շնորհիվ հարկերի վճարումն էլեկտրոնային եղանակով իրականացնող տնտեսվարող սուբյեկտների շրջանակը 5 -ից աճեց 34` ընդհանուրի մեջ:  


Ընդունվել է:
Հաշվի առնելով այն հանգամանքը, որ միջոցառումն առաջարկվել է ՀՀ ֆինանսների նախարարության կողմից` կարևորում ենք վերջինիս դիրքորոշումը:






































Ընդունվել է: 1.3 կետում կատարվել է համապատասխան փոփոխություն:





Չի ընդունվել: 
Հաշվի առնելով այն հանգամանքը, որ առաքվող կամ տեղափոխվող արտադրանքները, ապրանքներն ուղեկցող հաշվարկային փաստաթղթերի էլեկտրոնային եղանակով դուրսգրման կարգը ներառված է եղել ՀՀ կառավարության 05.12.2013 թվականի նիստի օրակարգ, ինչպես նաև այն, որ տվյալ առաջարկությունն ուղղված է ոչ միայն ուղեկցող փաստաթղթերի, այլ հարկային մարմին ներկայացվող բոլոր փաստաթղթերի (մասնավորապես` դիմումների և տեղեկանքների)
ներկայացման ենթահամակարգի ներդրմանը:  


2.1 կետում նշված միջոցառումը վերաբերում էր ապրանքների տարանցման և նավահանգստին առնչվող փաստաթղթերին: Սակայն այդ միջոցառումը հանվել է և առաջարկվել է
քննարկել ՀՀ կառավարության 2003 թվականի նոյեմբերի 21-ի N 1779-Ն որոշմամբ սահմանված մաքսային մարմիններին մաքսային հսկողություն իրականացնելու նպատակով ներկայացվող տեղեկությունների ( մանսավորապես` ապրանքի քանակի, քաշի, փաթեթավորման և բեռնահարկերի մասին, ապրանքն ստացողի (ներմուծողի) անվանման և գտնվելու վայրի մասին,
ներմուծողի երկրի մասին,
ապրանքներ և ուղևորներ տեղափոխող տրանսպորտային միջոցների մասին,
ապրանքի մաքսային արժեքի մասին,
ապրանքի` ըստ ԱՏԳ ԱԱ-ի դասակարգման և լրացուցիչ չափման միավորի մասին,
ապրանքի ծագման երկրի մասին, կազմակերպության կամ անհատ ձեռնարկատերերի կողմից ստացված ակցիզային դրոշմանիշերի մասին (ակցիզային դրոշմանիշեր արտահանելու դեպքում),
մաքսային վճարների կատարման մասին, մաքսային և ազատ մաքսային պահեստներում, անմաքս առևտրի խանութներում և ազատ տնտեսական գոտիներում ապրանքների շարժի մասին) կրճատման նպատակահարմարությունը:


Ընդունվել է::
Կատարվել է համապատասխան լրացում:
2.2 կետով առաջարկվում է ՀՀ ԿԱ ՊԵԿ պաշտոնական ինտերնետային կայքում տեղադրել  ապրանքների զննման (բացառությամբ` տեխնիկական միջոցներով իրականացված զննման և արտաքին զննման) դեպքերի թիվը բացարձակ մեծությամբ և տոկոսային արտահայտությամբ` ընդհանուրի մեջ:


Չի ընդունվել:
Կապված Մաքսային միությանը ՀՀ անդամակցության գործընթացի հետ` առաջարկում ենք ՀՀ օրենսդրությունը համապատասխանեցնել Մաքսային միության Մաքսային օրենսգրքի պահանջներին, որը ապրանքների հայտարարագրման համար պարտադիր որակավորման պահանջ չի սահմանում:












Ընդունվել է: 
Որպես պատասխանատու մարմին է առաջարկվել ՀՀ ԿԱ ՊԵԿ-ը:



Չի ընդունվել:
Առարկությունն անհրաժեշտ չափով հիմնավորված չէ:
Միաժամանակ, կապված Մաքսային միությանը ՀՀ անդամակցության գործընթացի հետ` միջոցառմամբ առաջարկվող կարգավորումները համապատասխանեցված են  Մաքսային միության Մաքսային օրենսգրքի (Օրենսգիրք) պահանջներին: Մասնավորապես, համաձայն Օրենսգրքի, նախնական հայտարարագրման (193-րդ հոդված) համար չեն նախատեսվում այնպիսի սահմանափակումներ, ինչպիսիք նախատեսված են, մասնավորապես, ՀՀ ԿԱ մաքսային պետական կոմիտեի 2003 թվականի սեպտեմբերի 22-ի թիվ 03/69 հրամանով: Ընդ որում, Օրենսգրքում այլ մարմնի կողմից նշված մասով կարգավորումներ սահմանելու իրավասություն նախատեսված չէ:

Ընդունվել է ի գիտություն: 
Առաջարկվում է որպես միջոցառման կատարման համար պատասխանատու մարմին ամրագրել ՀՀ ֆինանսների նախարարությունը:


Ընդունվել է մասամբ:
Միջոցառումը խմբագրվել է` հաշվի առնելով  ՀՀ ԿԱ ՊԵԿ-ի կայքում տեղեկատվության տեղադրման հետ կապված նկատառումը, իսկ ԱՏԳ ԱԱ-ի հայերեն թարգմանության և կայքում տեղադրման ժամկետը երկարաձգվել և սահմանվել է 01.10.2014թ.: 


Չի ընդունվել:
Միջոցառումը ենթադրում է, որ տնտեսվարողը կարող է դիմել մաքսային մարմնին` ԱՏԳ ԱԱ ծածկագիրը որոշելու և իրեն տրամադրելու համար:


Չի ընդունվել:
Կապված Մաքսային միությանը ՀՀ անդամակցության գործընթացի հետ` միջոցառմամբ առաջարկվող կարգավորումները համապատասխանեցված են  Մաքսային միության Մաքսային օրենսգրքի պահանջներին:










Ընդունվել է: Կատարվել է համապատասխան փոփոխություն:


Ընդունվել է:
Միջոցառումը հանվել է:





Ընդունվել է ի գիտություն:
Միաժամանակ հայտնում ենք, որ «մաքսազերծում» բառը լայնորեն կիրառվող  հասկացություն է և օգտագործվում է նաև ՀՀ ԿԱ ՊԵԿ-ի պաշտոնական հաղորդագրություններում:

	7
	ՀՀ արդարադատության նախարարություն
05.12.2013թ. թիվ 01/7301-13 գրություն
	1.	 3.3 կետի «Առաջարկվող միջոցառումը» սյունյակից հանել «ռուսերենով» բառը, քանի որ առկա միջոցների շրջանակներում նախատեսված է միայն անգլերենով թարգմանություն: Միևնույն ժամանակ աշխատանքներ են տարվում համապատասխան ֆինանսավորուման ապահովման ուղղությամբ՝ կայքը նաև ռուսերենով թարգմանելու նպատակով, սակայն այդ աշխատանքները հնարավոր չի լինի ավարտել նախատեսված ժամկետում:
2.	3.5 կետը առաջարկում ենք հանել հետևյալ հիմնավորմամբ: Ընկերության գրանցման համար անհրաժեշտ է անձի նույնականացումը: Անձի՝ պետական ռեգիստրի գրասենյակ ներկայանալը պարտադիր է այն դեպքերում, երբ անձը չունենալով էլեկտրոնային ստորագրություն չի կարող նույնականացվել առցանց եղանակով: Մնացած դեպքերում, արդեն իսկ գործող օրենսդրության հիման վրա, անձի ներկայանալը պարտադիր չի: Միևնույն ժամանակ հիմա մշակվում է «իրավաբանական անձանց պետական գրանցման, իրավաբանական անձանց առանձնացված ստորաբաժանումների, անհատ ձեռնարկատերերի հաշվառման մասին օրենքում փոփոխություններ և լրացումներ կատարելու մասին» օրենքի նախագիծ, որով նախատեսվում է, որ 2018 թվականից (ժամկետը առայժմ պայմանական է և ենթակա է քննարկման) ռեգիստրի համակարգում գրանցումները կարող են կատարվել բացառապես էլեկտրոնային եղանակով՝ էլեկտրոնային ստորագրությունների կիրառմամբ:
3.	6.1 կետի «Կատարման ժամկետը» սյունյակ «28.02.2014թ.» թվերը փոխարինել «01.07.2014թ.»  թվերով:



4.	6.2 կետի «պատասխանատու մարմինը» սյունակում «ՀՀ արդարադատության նախարարություն» բառերը փոխարինել «ՀՀ դատական դեպարտամենտ (համաձայնությամբ)» բառերով, իսկ  «համակատարողը» սյունյակ լրացնել «ՀՀ արդարադատության նախարարություն» բառերով, քանի որ դատական համակարգի վիճակագրության վարումը, տվյալների մշակումը և հրապարակումը դա դատական դեպարտամենտի իրավասությունն է: Միևնույն ժամանակ տեղեկացնում ենք, որ նախարարության կողմից կատարվել է ուսումնասիրություն՝ դատական համակարգի կատարողականի վիճակագրության ստանդարտի մասով, ինչի արդյունքները տրամադրվել է դատական համակարգին, ինչպես նաև պատրաստվել է արդարադատության վիճակագրության կայքի նախատիպը, որը հիմա տեղադրված է ծրագրավորող կազմակերպության փորձնական սերվերում / կայքում: Համակարգի վերջնական աշխատանքի համար անհրաժեշտ է դատական համակարգի կառավարման էլեկտրոնային CAST համակարգից տվյալների փոխանցում, ինչը կապահովի վիճակագրության մոդուլի անխափան և իրական ժամանակում աշխատանքը:
5.	6.3 կետի «Կատարման ժամկետը» սյունակում «30.03.2014թ.» թվերը փոխարինել «01.12.2014թ.»  թվերով:








6.	6.4 կետի «Կատարման ժամկետը» սյունակում «30.03.2014թ.» թվերը փոխարինել «01.07.2014թ.»  թվերով: Միևնույն ժամանակ տեղեկացնում ենք, որ արդեն իսկ մշակվել և շրջանառվել է «Դատական ակտերի հարկադիր կատարման» մասին օրենքում փոփոխություններ և լրացումներ կատարելու մասին օրենքի նախագիծը (որը նախատեսում է նաև նշված փոփոխությունները), որը արդեն բավականին երկար ժամանակ քննարկվում է և հիմա հերթական քննարկումներից հետո ներկայացվել է ՀՀ կառավարություն:
7.	7.1 և 7.3 կետերը հետագա պարզաբանման կարիք ունեն: Առաջին հայացքից առկա է որոշակի հակասություն նշված երկուսի միջև (առնվազն կատարողների մասով), սակայն ձևակերպումների հստակեցման դեպքում հնարավոր է հակասության վերացում:



8.	7.2 կետում (և ընդհանրապես 7-րդ բաժնում) առաջարկում ենք գրավ բառը փոխարինել գործարքի ապահովման բառերով, քանի որ այս պահին քննարկվող տարբերակում նախատեսվում է իրականացնել ոչ միայն գրավի ինստիտուտի վերանայում, այլ նաև մի շարք այլ ինստիտուտների մշակում և զարգացում (ներառյալ տարբեր սահմանափակումների էլեկտրոնային գրանցման հնարավորություն):
9.	8.1 կետի «Կատարման ժամկետը» սյունակում «30.03.2014թ.» թվերը փոխարինել «01.07.2014թ.»  թվերով:

10.	8.2 կետերը ունեն պարզաբանման կարիք, քանի որ պարզ չի «վնասակար գործարքների վերանայում» եզրույթը և հետևաբար անհրաժեշտ գործողությունները:
	Ընդունվել է:
Կատարվել է համապատասխան փոփոխություն:






Ընդունվել է: Կատարվել է համապատասխան փոփոխություն:






















Ընդունվել է: Կատարվել է համապատասխան փոփոխություն:




Ընդունվել է: Կատարվել է համապատասխան փոփոխություն:
























Չի ընդունվել:
Հաշվի առնելով այն հանգամանքը, որ «Գործարարությամբ զբաղվելը» զեկույցում հաշվի են առնվում այն բարեփոխումները, որոնք գործնական կիրառություն են ստացել մինչև հաշվետու տարվա հունիս` 6.3-րդ կետը նպատակահարմար է իրականացնել Ծրագրով սահմանված ժամկետում


Չի ընդունվել:
Տե’ս 5-րդ կետի հիմնավորումը









Ընդունվել է: 
7.1 և 7.3 կետերը միավորվել են, ինչպես նաև միջոցառման համակարգող է սահմանվել ՀՀ կառավարության աշխատակազմը:




Ընդունվել է:
Կատարվել է համապատասխան փոփոխություն:




Ընդունվել է: Կատարվել է համապատասխան փոփոխություն:


Ընդունվել է ի գիտություն: 
Սնանկության հայց ներկայացնելուց առաջ կարող են տեղի ունեցած լինել այնպիսի գործարքներ, որնք կատարել են կառավարիչներն ակտիվներն օտարելու համար կամ անարդարացիորեն նախապատվություն են տվել վարկատուներից որևէ մեկին` մյուսների հաշվին առաջինը նրան վճարելով:
 Այդ իսկ պատճառով առաջարկվում է մասնավորապես, հստակեցնել «վերանայման ենթակա գործարք» հասկացությունը` դատարաններին և անվճարունակության գործերով կառավարիչներին ուղղորդելու համար: Բացի այդ, նպատակահարմար է օրենսդրորեն սահմանել այնպիսի մեխանիզմներ, որոնք թույլ կտան սնանկացածի` նման վնասաբեր ձևով փոխանցված ակտիվների վերականգնումը:

	8
	ՀՀ կենտրոնական բանկ
05.12.2013թ. թիվ 20.1-07/001072-13 գրություն
	Նախագծի վերաբերյալ առարկություններ և առաջարկություններ չկան:
	

	9
	ՀՀ ԿԱ անշարժ գույքի կադաստրի պետական կոմիտե
06.12.2013թ. թիվ 02/23.18/18744-13 գրություն
	1. Ըստ էության դեմ չլինելով ներկայացված նախագծին, հարկ ենք համարում նշել, որ չնայած այն հանգամանքին, որ կադաստրի պետական կոմիտեի կողմից վարվող շարժական գույքի գրավի և լիզինգի պայմանագրերով վարձակալության իրավունքի պետական գրանցման համակարգը ներկայումս արդեն իսկ ապահովում է «Գույքի նկատմամբ իրավունքների պետական գրանցման մասին» ՀՀ օրենքի 55-րդ հոդվածով սահմանված շարժական գույքի նկատմամբ գրավի և լիզինգի պայմանագրերից ծագող վարձակալության իրավունքների պետական գրանցման հնարավորությունը, կարծում ենք սակայն, որ միջոցառումների ծրագրի 7.1 կետով նախատեսվող միջոցառման իրականացման տեխնիկական հնարավորությունների և դրանց իրագործման ֆինանսական բաղադրիչի վերաբերյալ վերջնական եզրակացություն հնարավոր կլինի տրամադրել 7.1 կետով նախատեսվող միջոցառման արդյունքում շարժական գույքի գրավի գրանցման գործող համակարգին ներկայացման ենթակա նոր պահանջների առավել հստակեցման պարագայում:

2. Հաշվի առնելով այն հանգամանքը, որ շարժական գույքի գրավի իրավունքի գրանցման առաջին կենտրոնացված համակարգը ներդրվել և վարվել է կադաստրի պետական կոմիտեի կողմից, նշված գործառույթի իրականացման ընթացքում կադաստրի պետական կոմիտեում կուտակված փորձը, մասնագիտական գիտելիքներն ու հմտությունները, առաջարկում ենք որպես 7.3 կետով նախատեսված միջոցառման կատարող ՀՀ ֆինանսների նախարարության հետ սահմանել ՀՀ կառավարությանն առընթեր անշարժ գույքի կադաստրի պետական կոմիտեն:
	Ընդունվել է ի գիտություն:

7.1-րդ և 7.3-րդ կետերը միավորվել են և շարադրվել նոր խմբագրությամբ:












Ընդունվել է ի գիտություն:

Հաշվի առնելով այն հանգամանքը, որ Հայաստանի Հանրապետությունում առցանց գրանցման միասնական ռեգիստրի ստեղծման գործընթացն առնչվում է 8 պետական մարմինների` ՀՀ կառավարության աշխատակազմը առաջարկվել է որպես 7.1-րդ կետով նախատեսված միջոցառման համակարգող մարմին իսկ պետական ռեգիստր վարող 8 մարմինները` համակատարողներ:

	10
	ՀՀ ֆինանասների նախարարություն
09.12.2013թ. թիվ 1/6.2-5/18924-13 գրություն
	1. Նախագծի 1-ին կետով հաստատվող` Հայաստանի գործարար միջավայրի բարելավման միջոցառումների 2014 թվականի ծրագրի 1.1 կետի 1-ին մասով առաջարկվում է կրճատել իրավաբանական անձանց կողմից վճարվող հողի հարկի և գույքահարկի (այդ թվում` փոխադրամիջոցների) վճարման պարբերականությունը` կիսամյակայինից դարձնելով տարեկան:
Վերոգրյալի կապակցությամբ գտնում ենք, որ ներկայացված առաջարկության ընդունման դեպքում համայնքների բյուջեների համար կարող են ստեղծվել ընթացիկ իրացվելիության խնդիրներ:
Բացի այդ, առաջարկության ընդունման պարագայում իրավաբանական անձինք գույքահարկի և հողի հարկի գծով կարող են կուտակել հարկային պարտավորություններ, որոնց պատշաճ կատարումը կարող է դժվարություններ առաջացնել:
Հաշվի առնելով վերոգրյալը, ինչպես նաև այն հանգամանքը, որ հողի հարկը և գույքահարկը հանդիսանում են տեղական հարկեր և գանձվում են համայնքային բյուջեներ` վերոնշյալ միջոցառման իրականացման նպատակահարմարության առումով կարևորում ենք ՀՀ տարածքային կառավարման նախարարության դիրքորոշումը:
2. Նախագծի 1-ին կետով հաստատվող` Հայաստանի գործարար միջավայրի բարելավման միջոցառումների 2014 թվականի ծրագրի 1.2 կետով հարկերի վճարման էլեկտրոնային համակարգից օգտվող տնտեսավարող սուբյեկտների թիվն ավելացնելու նպատակով առաջարկվում է խրախուսման միջոցառումների իրականացում: Մասնավորապես, առաջարկվում է օրենսդրորեն սահմանել, որ հարկերն էլեկտրոնային եղանակով վճարելու դեպքում հարկային օրենսդրությամբ սահմանված` հարկերի վճարման վերջնաժամկետները երկարաձգվում են մինչև 15 աշխատանքային օրով:
Վերոգրյալի կապակցությամբ հայտնում ենք, որ ՀՀ ֆինանսների նախարարությունը ընդհանուր առմամբ կողմ է հարկերի վճարման էլեկտրոնային համակարգից օգտվող տնտեսավարող սուբյեկտների թիվն ավելացնելու ուղղությամբ իրականացվող քաղաքականությանը: Միաժամանակ, գտնում ենք, որ առավել նպատակահարմար է այդ քաղաքականությունը իրականացնել ոչ թե օրենսդրությամբ սահմանված հարկերի վճարման միասնական ժամկետների վերանայման միջոցով, այլ հարկերի վճարման էլեկտրոնային համակարգի առավելությունների վերաբերյալ հարկ վճարողներին զանգվածային իրազեկման միջոցառումների շրջանակներում: Վերջինս հիմնավորվում է հետևյալով.
ա) հարկային օրենսդրությամբ սահմանված` հարկերի վճարման վերջնաժամկետները մինչև 15 աշխատանքային օրով երկարաձգելու դրական ազդեցությունը հարկ վճարողի ընթացիկ գործունեության վրա կարող է նկատվել միայն օրենսդրական փոփոխությունը ուժի մեջ մտնելուց հետո հարկային պարտավորություններն առաջին անգամ կատարելու ժամանակ, երբ հարկ վճարողը հարկային պարտավորությունները կկատարի հաշվետու ժամանակաշրջանի ավարտից հետո ոչ թե 20 օրվա ընթացքում, այլ 35 օրվա ընթացքում: Ինչ վերաբերում է հետագա վճարումներին, ապա առաջարկվող օրենսդրական փոփոխությունը նկատելի փոփոխությունների չի հանգեցնի, քանի որ երկրորդ վճարումից սկսած` վճարումների միջև ընկած ժամանակահատվածը հավասար կլինի ոչ էլեկտրոնային եղանակով կատարվող վճարումների միջև ընկած ժամանակահատվածին: Այս առումով, առաջարկվող օրենսդրական փոփոխությունը կարող է իմաստազրկվել,
բ) ներկայացված առաջարկության ընդունումը նկատելիորեն կբարդացնի հարկային մարմնում հարկ վճարողների անձնական հաշվի քարտերի վարման գործընթացը,
գ) առաջարկության ընդունումը կարող է որոշակի բացասական ազդեցություն թողնել նաև հարկ վճարողների հարկային կարգապահության մակարդակի վրա:
Հաշվի առնելով վերոգրյալը` առաջարկում ենք Հայաստանի գործարար միջավայրի բարելավման 2014 թվականի միջոցառումների ծրագրի նախագծից հանել նշյալ միջոցառումը:

3. Նախագծի 1-ին կետով հաստատվող` Հայաստանի գործարար միջավայրի բարելավման միջոցառումների 2014 թվականի ծրագրի 1.3 կետով նախատեսվում է, որ ՀՀ ֆինանսների նախարարությունը մինչև 2014 թվականի մարտի 30-ը կմշակի և ՀՀ կառավարության քննարկմանը կներկայացնի «Հարկերի մասին» ՀՀ օրենքում փոփոխություններ կատարելու» ՀՀ օրենքի նախագիծ, որով կսահմանվի`
	ա) հարկ վճարողի այլ պարտավորությունների դիմաց հաշվանցման և (կամ) վերադարձի համար դիմումի ներկայացման առցանց հնարավորություն,
բ) գերավճարների վերաբերյալ տեղեկատվություն ստանալու նպատակով էլեկտրոնային հարցում իրականացնելու հնարավորություն:
Վերոգրյալի կապակցությամբ հայտնում ենք, որ ներկայումս ՀՀ ԿԱ ՊԵԿ-ի կողմից մշակվել և շահագրգիռ մարմինների քննարկմանն են ներկայացվել հարկային օրենսդրության և հարկային հարաբերություններ կարգավորող այլ օրենքներում փոփոխություններ նախատեսող մի շարք օրենքների նախագծեր, որոնցով նախատեսվում է միասնականացնել և ավտոմատացնել հարկային մարմնում վարվող` հարկ վճարողի պարտավորությունների և գերավճարների հաշվառման (հաշվանցման, վերադարձման) սկզբունքները:
Հաշվի առնելով վերոգրյալը` առավել նպատակահարմար ենք համարում, որ նշյալ միջոցառումը իրականացվի ՀՀ ԿԱ ՊԵԿ-ի կողմից` վերոնշյալ օրենսդրական փոփոխությունների շրջանակներում:

4. Նախագծի 1-ին կետով հաստատվող` Հայաստանի գործարար միջավայրի բարելավման միջոցառումների 2014 թվականի ծրագրի արտաքին առևտուր բաժնի 2.12-րդ կետով առաջարկվում է ՀՀ մաքսային օրենսդրությունում իրականացնել փոփոխություններ, որոնք կապահովեն փոստային և սուրհանդակային առաքումներով ֆիզիկական անձանց կողմից ներմուծվող ապրանքների մաքսային ձևակերպումների պարզեցված կարգի կիրառությունը:
Վերոգրյալի կապակցությամբ հայտնում ենք, որ ՀՀ ֆինանսների նախարարության կողմից արդեն իսկ մշակվել և ՀՀ կառավարության քննարկմանն է ներկայացվել Հայաստանի Հանրապետության մաքսային սահմանով ֆիզիկական անձանց կողմից միջազգային փոստային կամ սուրհանդակային առաքումների միջոցով ապրանքների տեղափոխման պարզեցված կարգը հաստատելու և Հայաստանի Հանրապետության կառավարության 2001 թվականի հունվարի 8-ի թիվ 4 որոշումն ուժը կորցրած ճանաչելու մասին ՀՀ կառավարության որոշման նախագիծը:
Հաշվի առնելով վերոգրյալը` հայտնում ենք, որ եթե խոսքը վերաբերում է ՀՀ կառավարության որոշման նախագծի մշակմանը, ապա միջոցառումն արդեն իսկ կատարված է:

5. Նախագծի 1-ին կետով հաստատվող` Հայաստանի գործարար միջավայրի բարելավման միջոցառումների 2014 թվականի ծրագրի 4.8 կետով նախատեսված` «Հայաստանում կիրառվող շինարարական նորմերի արդիականացում` ըստ առաջնահերթության» միջոցառման իրականացման համար 2014 թվականից կպահանջվի ՀՀ պետական բյուջեից միջոցների հատկացման անհրաժեշտություն, որի նպատակով ՀՀ 2014 թվականի պետական բյուջեի նախագծով, ինչպես նաև ՀՀ 2014-2016 թվականների պետական միջնաժամկետ ծախսերի ծրագրով 2015 և 2016 թվականների համար միջոցներ նախատեսված չեն:


6. Միաժամանակ, հայտնում ենք, որ նախագծի 1-ին կետով հաստատվող` Հայաստանի գործարար միջավայրի բարելավման միջոցառումների 2014 թվականի ծրագրի առանձին կետերի ընդունումը (մասնավորապես՝ 1.8; 2.14 և այլն) նույնպես կառաջացնի լրացուցիչ ֆինանսական միջոցների անհրաժեշտություն, որի չափը հնարավոր չէ գնահատել համապատասխան տվյալների բացակայության պատճառով:

ԵԶՐԱԿԱՑՈՒԹՅՈՒՆ
«Հայաստանի գործարար միջավայրի բարելավման 2014 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի` բյուջետային բնագավառում կարգավորման ազդեցության գնահատման վերաբերյալ

	Նախագծով առաջարկվում է հաստատել Հայաստանի գործարար միջավայրի բարելավման միջոցառումների ծրագիրը:
Հաշվի առնելով վերոգրյալը` գտնում ենք, որ պետական բյուջեի եկամուտների վրա նախագծի ընդունման ազդեցությունը կլինի չեզոք:
Միաժամանակ հայտնում ենք, որ նախագծի ընդունման ազդեցությունը ՀՀ պետական և համայնքային բյուջեների ծախսերի վրա հնարավոր կլինի կոնկրետ գնահատել ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի թիվ 42 արձանագրային որոշումն ուժը կորցրած ճանաչելու մասին թիվ 13 արձանագրային որոշման 1-ին կետով հաստատված հավելվածի 3-րդ բաժնի 14.4-րդ մասի 337-րդ կետով նախատեսված տեղեկատվության առկայության պարագայում:





	Ընդունվել է ի գիտություն:
ՀՀ տարածքային կառավարման նախարարությունը տվյալ հարցի վերաբերյալ բացասական դիրքորոշում չի հայտնել:











Ընդունվել է մասնակի: Կետը  լրացվել է ՀՀ ֆինանսների նախարարության առաջարկությանը համապատասխան և վերջնաժամկետը կրճատվել է մինչև 10 օր: Միևնույն ժամանակ, անդրադառնալով հարկերի վճարման միասնական ժամկետների վերանայման հարցին հայտնում ենք, որ միջոցառումն ազդեցություն ունի «Գործարարությամբ զբաղվելը» զեկույցի «Հարկերի վճարում» ցուցիչի վրա, քանի որ խրախուսելով հարկերի վճարման էլեկտրոնային համակարգի կիրառումը` արդյունքում կկրճատվի հարկային պարտավորությունների կատարման օրերի քանակը, որը ներկայումս հաշվարկվում է 380 օր: Նման փորձ ունի Մալայզիան, որը չնայած այն հանգամանքին, որ 2004թ. ներդրել էր հարկերի վճարման և հաշվետվությունների ներկայացման էլեկտրոնային համակարգը, սակայն մասնավոր հատվածի կողմից նշված համակարգը չէր կիրառվում: Վերջիններիս խրախուսելու նպատակով Մալայզիայի կառավարությունը կիրառեց նշված կետով սահմանված միջոցառումը, ինչի շնորհիվ հարկերի վճարումն էլեկտրոնային եղանակով իրականացնող տնտեսվարող սուբյեկտների շրջանակը 5 -ից աճեց 34` ընդհանուրի մեջ:

Ընդունվել է: Կատարվել է համապատասխան փոփոխություն: 





















Ընդունվել է: Նշված կետը հանվել է: 


















Ընդունվել է ի գիտություն: Նշված միջոցառումը առաջարկվել է ՀՀ քաղաքաշինության նախարարության կողմից: Միևնույն ժամանակ միջոցառումը խմբագրվել է և այն կիրականացվի ֆինանսական միջոցների առկայության պարագայում:

Ընդունվել է ի գիտություն: Մատնանշված կետերը կիրականացվեն ֆինանսական միջոցների առկայության պարագայում:





Ընդունվել է ի գիտություն:
Ծրագրով նախատեսված միջոցառումները, որոնք համայնքային կամ պետական բյուջեի համար կարող են առաջացնել հավելյալ ծախս` նախատեսվում են իրականացնել ֆինանսական միջոցների առկայության պարագայում (այդ թվում միջազգային դոնոր կազմակերպությունների ֆինանսավորմամբ):

	
	
	
	




